
Il-Qorti; 

 

 

Rat l-imputazzjoni migjuba kontra Christian Gauci ta’ 23 sena, iben Joseph u Mary 

nee’ Abela, imwieled Pieta nhar l-14 ta’ Dicembru 1987, detentur tal-karta tal-

identita numru 557887(M) u residenti gewwa 33 ‘Sunflower’, Triq Pawlu Ebejer, 

Dingli u nakkuzah; 

 

Talli nhar id-9 ta’ Novembru 2011, ghal habta tat-tlieta u ghoxrin ta’ wara 

nofsinhar (15:22 hrs), gewwa l-Belt Valletta u gewwa dawn il-gzejjer, bi 

vjolenza jew b’ theddid, prova igieghel lill Maria Ros Camilleri li hija ufficjal 

pubbliku, taghmel jew ma taghmilx xi haga li ghandha x’taqsam mal-kariga 

taghha; 

 

U aktar talli fl-istess data, hin lok u cirkostanzi, hedded serjament bill-mezz 

ta’ karta miktuba jew bil-fomm lill Maria Ros Camilleri b’ delitt sew jekk 

b’mod anonimu, kemm jekk iffirmat bl-isem tieghu jew b’isem mahluq; 

 

U fl-ahhar nett akkuzat ukoll bi ksur tal-Probation a tenur tal-Artikolu 22 tal-

Kap 446 tal-Ligijiet ta’ Malta fejn kien gie misjub hati b’sentenza tal-Qorti tal-

Magistrati (Malta) u lliberat bil-kundizzjonijiet kontemplati fl-istess Artikolu; 

 

Semghet l-ammissjoni bikrija ta’ l-imputat; 

Rat l-akkuzi kollha migjuba fil-konfront ta’ l-imputat; 

 

Fehmet ic-cirkostanzi kollha tal-kaz kif allegatament migjuba kemm mill-Ufficjal 

Prosekutur kif ukoll mill-Avukat tad-difensur; 

 

Invista ta’ dan il-fatt u wara li rat il-Fedina Penali ta’ l-imputat; 

 

Rat l-artikoli 22(1) tal-Kap 446; 

 

Il-Qorti ghalhekk qed tillibera lill-imputat bil-kundizzjoni li ma jaghmel l-ebda reat  

iehor ghal-perjodu ta’ tlett (3) snin millum; 

   

Il-Qorti tordna ukoll li a tenur ta’ l-artikolu 7 tal-kap 446 qed tohroglu ordni tal-

probation bil-kundizzjonijiet inkluzi fl-ordni li qed tigi mahruga kontestwalment ma’ 

tali decizjoni. 

